
2 Timuthiyus

1Yih khat Paulus ki taraf se hai jo Allah ki
marzl se Masih Isa ka rasal hai taki us wada ki
hul zindagi ka paigham sunde jo hamen Masih
Isa men hasil hotl hai. _

2 Main apne pyare bete Timuthiyus ko likh
raha hun. ,

Khuda Bap aur hamara Khudawand Masth Isa
ap ko fazl, rahm aur salamati ata karen.

Shukrguzart aur Hausla-afzat

3 Main ap ke lie Khuda ka shukr karta hun
jis kK1 khidmat main apne bapdada ki tarah saf
zamir se karta han. Din rat main lagatar ap ko
apni duaon men yad rakhtd han. 4 Mujhe ap
ke ansu yad ate hain, aur main ap se milne ka
arzimand hun taki khushi se bhar jatn. 3> Mujhe
khaskar ap ka mukhlis iman yad hai jo pahle ap
ki nani Luis aur man Yunike rakhti thin. Aur
mujhe yaqin hai ki ap bhi yihi iman rakhte hain.
6 Yihi wajah hai ki main ap ko ek bat yad dilata
han. Allah ne ap ko us waqt ek nemat se nawaza
jab main ne ap par hath rakhe. Ap ko us nemat
ki ag ko nae sire se bharkane ki zarurat hai.
7 Kyonki jis Rah se Allah ne hamen nawaza hai

wuh hamen buzdil nahin banata_ balki hamen
quwwat, muhabbat aur nazm-o-zabt dilata hai.

8 Is lie hamare Khudawand ke bare men
gawahl dene se na sharmaen, na mujh se jo
Masih ki khatir qaidi han. Is ke bajae mere
sath Allah k1 quwwat se madad le kar us ki

khushkhabri ki khatir dukh uthaen. 9 Kyonki
us ne hamen najat de kar muqaddas zindagl
guzarne ke lie bulaya. Aur yih chizen hamen
apnli mehnat se nahin milin balki Allah ke irade
aur fazl se. Yih fazl zamanon ki ibtida se pahle
hamen Masih men diya gaya 10lekin ab hamare
Najatdahinda Masih Isa ki amad se zahir hua.
Masih hi ne maut ko nest kar diya. UsI ne apni
khushkhabri ke zariye lafani zindagl raushni
men la kar ham par zahir kar di hai.

11 Allah ne mujhe yihi khushkhabrl sunane ke
lie munad, rasul aur ustad mugqarrar kiya hai.
12 Ts1 wajah se main dukh utha raha han. To
bhi main sharmata nahin, kyonki main use janta
han jis par men Iman laya han, aur mujhe para
yaqin hai ki jo kuchh main ne us ke hawale kar
diya hai use wuh apni amad ke din tak mahfaz
rakhne ke qabil hai. 13 Un sehhatbakhsh baton
ke mutabiqg chalte rahen jo ap ne mujh se sun Ii
hain, aur yon iman aur muhabbat ke sath Masth
Isa men zindagl guzaren. !4 Jo beshqimat chiz
ap ke hawale kar d1 ga1 hai use Ruhul-quds k1
madad se jo ham men sukinat karta hai mahfaz
rakhen. _

15 Ap ko malim hai ki stba Asiya men
tamam logon ne mujhe tark kar diya hai. In
men Fugilus aur Hirmughines bhi shamil hain.
16 Khudawand Unesifurus ke gharane par rahm
kare, kyonki us ne kal dafa mujhe tar-o-taza
kiya. Han, wuh is se kabhi na sharmaya ki
main qaidi han. 17 Balki jab wuh Rom Shahr
pahuncha to bari koshishon se mera khoj laga
kar mujhe mila. 18 Khudawand kare ki wuh

giyamat ke din Khudawand se rahm pae. Ap
khud behtar jante hain ki us ne Ifisus men kitni
khidmat ki.

2
Masth Isa ka Wafadar Sipaht

1Lekin ap, mere bete, us fazl se taqwiyat paen
jo ap ko Masih Isa men mil gaya hai. 2 Jo kuchh
ap ne bahut gawahon ki maujudagi men mujh
se suna hai use motabar logon ke sapurd karen.
Yih aise log hon jo auron ko sikhane ke gabil
hon.

3 Masih Isa ke achchhe sipahi ki tarah hamare
sath dukh uthate rahen. ¢4 Jis sipahi ki dyut1
hai wuh am riaya ke muamalat men phansne se
baz rahta hai, kyonki wuh apne afsar ko pasand
ana chahta hai. 5 Isi tarah khel ke muqgabale

men hissa lene wale ko sirf is sirat men inam
mil sakta hai ki wuh qawayd ke mutabiq hi

mugabala kare. 6 Aur lazim hai ki fasal ki katai
ke waqt pahle us ko fasal ka hissa mile jis ne khet
men mehnat ki hai. 7 Us par dhyan dena jo main
ap ko bata raha han, kyonki Khudawand ap ko
in tamam baton ki samajh ata karega.

8 Masih Isa ko yad rakhen, jo Daud ki aulad
men se hai aur jise murdon men se zinda kar
diya gaya. Yihi merl khushkhabri hai 9 jis ki
khatir main dukh utha raha han, yahan tak ki
mujhe am mujrim ki tarah zanjiron se bandha
gaya hai. Lekin Allah ka kalam zanjiron se
bandha nahin ja sakta. 10 Is lie main sab kuchh
Allah ke chune hue logon ki khatir bardasht

karta hun taki wuh bhi najat paen—wuh najat
jo Masth Isa se milti hai aur jo abadi jalal ka bais
banti hai. 11 Yih qaul gabil-e-etamad hai,

agar ham us ke sath mar gae

to ham us ke sath jienge bhi.

12 Agar ham bardasht karte rahen

to ham us ke sath hukamat bhi karenge.

Agar ham use janane se inkar karen

to wuh bhi hamen janane se inkar karega.

13 Agar ham bewafa niklen

to bh1 wuh wafadar rahega.

Kyonki wuh apna inkar nahin kar sakta.

Qabil-e-Qabul Khidmatguzar

14 Logon ko in baton ki yad dilate rahen aur
unhen sanjidagl se Allah ke huzur samjhaen ki
wuh bal ki khal utar kar ek dusre se na jhagaren.
Yih befayda hai balki sunane walon ko bigar
deta hai. 15 Apne ap ko Allah ke samne yon
pesh karne ki purl koshish karen ki ap magbul
sabit hon, ki ap aisa mazdur niklen jise apne
kam se sharmane ki zarurat na ho balki jo
sahih taur par Allah ka sachcha kalam pesh kare.
16 Dunyawi bakwas se baz rahen. Kyonki jitna
yih log is men phans jaenge utna hi bedini ka
asar barhega 17 aur un ki talim kainsar ki tarah
phail jaegl. In logon men Huminyus aur Filetus
bhi shamil hain 18 jo sachchal se hat gae hain.
Yih dawa karte hain ki murdon ke j1 uthne ka
amal ho chuka hai aur yon baz ek ka 1man tabah
ho gaya hai. 19 Lekin Allah ki thos buniyad qaym
rahti hai aur us par in do baton ki muhr lagi hai,
“Khudawand ne apne logon ko jan liya hai” aur

“Jo bhi samjhe ki main Khudawand ka pairokar
han wuh narasti se baz rahe.”

20 Bare gharon men na sirf sone aur chandi
ke bartan hote hain balki lakarli aur mitti ke

bhi. Yani kuchh sharif kamon ke lie istemal hote
hain aur kuchh kamqadar kamon ke lie. 21 Agar

ko1 apne ap ko in burl chizon se pak-saf kare
to wuh sharif kamon ke lie istemal hone wala
bartan hoga. Wuh makhsus-o-muqgaddas, malik
ke lie mufid aur har nek kam ke lie taiyar hoga.
22 Jawani ki buri khahishat se bhag kar rastbazi,
Iman, muhabbat aur sulah-salamati ke pichhe
lage rahen. Aur yih un ke sath mil kar karen
jo khulusdili se Khudawand ki parastish karte
hain. 23Hamagqat aur jahalat ki bahson se kinara
karen. Ap to jante hain ki in se sirf jhagare
paida hote hain. 24 Lazim hai ki Khudawand
ka khadim na jhagare balki har ek se mehrbani
ka sulok kare. Wuh tallm dene ke gabil ho
aur sabar se ghalat sultik bardasht kare. 25 Jo
mukhalafat karte hain unhen wuh narmdili se
tarbiyat de, kyonki ho sakta hai ki Allah unhen
tauba karne ki taufiqg de aur wuh sachchazi ko jan
len, 26 hosh men aen aur Iblis ke phande se bach
niklen. Kyonki Iblis ne unhen qaid kar liya hai
taki wuh us ki marzi par1 karen.

3
Akhirt Din
1 Lekin yih bat jan len ki akhirl dinon men
haulnak lamhe aenge. 2 Log khudpasand
aur paison ke lalcht honge. Wuh shekhibaz,
maghrur, kufr bakne wale, man-bap ke

nafarman, nashukre, bedin 3 aur muhabbat
se khali honge. Wuh sulah karne ke lie taiyar

nahin honge, dusron par tohmat lagaenge,
aiyash aur wahshi honge aur bhalai se nafrat
rakhenge. 4 Wuh namak-haram, ghairmuhtat
aur ghurur se phule hue honge. Allah se
muhabbat rakhne ke bajae unhen aish-o-ishrat
pyarl hogl. > Wuh bazahir khudatars zindagi
guzarenge, lekin haqiql khudatars zindagi ki
quwwat ka inkar karenge. Aison se kinara
karen. 6 Un men se kuchh log gharon men ghus
kar kamzor khawatin ko apne jal men phansa
lete hain, aisi khawatin ko jo apne gunahon tale
dabl hui hain aur jinhen kai tarah ki shahwaten
chalati hain. 7 Go yih har waqt talim hasil
karti rahtil hain to bhi sachchalr ko janane tak
kabhi nahin pahunch saktin. 8Jis tarah Yannes
aur Yambres Musa ki mukhalafat karte the usi
tarah yih log bhi sachchai ki mukhalafat karte
hain. In ka zahan bigara hua hai aur in ka
Iman namaqbul nikla. 9 Lekin yih zyada taraqqi
nahin karenge kyonki in ki hamaqgat sab par
zahir ho jaegqi, bilkul usi tarah jis tarah Yannes
aur Yambres ke sath bhi hua.

Akhirt Hidayat

10 Lekin ap har lihaz se mere shagird rahe

hain, chal-chalan men, irade men, Iman men,
sabar men, muhabbat men, sabltqadml men,

111zarasaniyon men aur dukhon men. Antakiya,
Ikuniyum aur Lustra men mere sath kya kuchh
na hua! Wahan mujhe kitni sakht 1zarasaniyon
ka samna karna para. Lekin Khudawand ne
mujhe in sab se rihai di. 12 Bat yih hai ki sab

jo Masih Isa men khudatars zindagl guzarna
chahte hain unhen sataya jaega. 13 Sath sath
sharir aur dhokebaz log apne ghalat kdAmon men
taraqqi karte jaenge. Wuh dasron ko ghalat rah
par le jaenge aur unhen khud bhi ghalat rah
par laya jaega. 14 Lekin ap khud us par gaym
rahen jo ap ne sikh liya aur jis par ap ko yaqin
aya hai. Kyonki ap apne ustadon ko jante hain
15 aur ap bachpan se mugaddas sahifon se waqif
hain. Allah ka yih kalam ap ko wuh hikmat ata
kar sakta hai jo Masih Isa par iman lane se najat
tak pahunchati hai. 16 Kyonki har pak nawishta
Allah ke Ruh se wujud men aya hai aur talim
dene, maldmat karne, islah karne aur rastbaz
zindagl guzarne ki tarbiyat dene ke lie mufid
hai. 17 Kalam-e-muqgaddas ka magsad yih1 hai
ki Allah ka banda har lihaz se gabil aur har nek
kam ke lie taiyar ho.

4

1 Main Allah aur Masih Isa ke samne jo zindon
aur murdon ki adalat karega aur us ki amad aur
badshahi ki yad dila kar sanjidagi se is ki takid
karta han, 2 ki waqt bewaqt kalam-e-muqaddas
ki munadi karne ke lie taiyar rahen. Bare sabar
se Imandaron ko talim de kar unhen samjhaen,
malamat karen aur un ki hausla-afzai bhi karen.
3 Kyonki ek waqt aega jab log sehhatbakhsh
tallm bardasht nahin karenge balki apne pas
apni buri khahishat se mutabiqat rakhne wale
ustadon ka dher laga lenge. Yih ustad unhen
sirf dil bahlane wali baten sunaenge, sirf wuh
kuchh jo wuh sunana chahte hain. 4 Wuh



2 Timuthiyus 4:5 viii 2 Timuthiyus 4:15

sachchail ko sunane se baz a kar farzi kahaniyon
ke pichhe par jaenge. 5 Lekin ap khud har
halat men hosh men rahen. Dukh ko bardasht
karen, Allah ki khushkhabri sunate rahen aur
apn1 khidmat ke tamam farayz ada karen.

6 Jahan tak mera talluq hai, wuh waqt a chuka
hai ki mujhe mai ki nazar ki tarah qurbangah
par undela jae. Mere kach ka waqt a gaya hai.
7 Main ne achchhi kushti lari hai, main daur ke
ikhtitam tak pahunch gaya hun, main ne iman
ko mahfaz rakha hai. 8 Aur ab ek inam taiyar
pard hai, rastbazi ka wuh taj jo Khudawand
hamara rast munsif mujhe apni amad ke din
dega. Aur na sirf mujhe balki un sab ko jo us
ki amad ke arzomand rahe hain.

Kuchh Shakhst Baten

9 Mere pas ane men jaldl karen. 10 Kyonki
Demas ne is duniyd ko pyar karke mujhe
chhor diya hai. Wuh Thissalunike chala gaya.
Kreskens Galatiya aur Titus dalmatiya chale gae
hain. 11 Sirf Laga mere pas hai. Marqus ko apne
sath le ana, kyonki wuh khidmat ke lie mufid
sabit hoga. 12 Tukhikus ko main ne Ifisus bhej
diya hai. 13 Ate waqt mera wuh kat apne sath le
aen jo main Troas men Karpus ke pas chhor aya
tha. Merl kitaben bhi le aen, khaskar charmi
kaghaz wali.

14 Sikandar lohar ne mujhe bahut nugsan
pahunchaya hai. Khudawand use us ke kam ka
badla dega. 15 Us se muhtat rahen kyonki us ne
bari shiddat se hamari baton ki mukhalafat Ki.

16 Jab mujhe pahli dafa apne difa ke lie adalat
men pesh kiya gaya to sab ne mujhe tark kar
diya. Allah un se is bat ka hisab na le balki ise
nazarandaz kar de. 17 Lekin Khudawand mere
sath tha. Usl ne mujhe taqwiyat di, kyonki us ki
marzI1 thi ki mere wasile se us ka pura paigham
sunaya jae aur tamam Ghairyahud1 use sunen.
Yon Allah ne mujhe sherbabar ke munh se nikal
kar bacha liya. 18 Aur age bhi Khudawand
mujhe har sharir hamle se bachaega aur apni
asmani badshahi men 1a kar najat dega. Us ka
jalal azal se abad tak hota rahe. Amin.

Akhirt Salam
19 Priskilla, Akwila aur Unesifurus ke gharane

ko hamara salam kahna. 20 Irastus Kurinthus
men raha, aur mujhe Trufimus ko Miletus men

chhorna para, kyonki wuh bimar tha. 21 Jaldi
karen taki sardiyon ke mausam se pahle yahan
pahunchen.

Yubulus, Pudens, Linus, Klaudiya aur tamam
bhait ap ko salam kahte hain.

22 Khudawand ap Ki rih ke sath ho. Allah ka
fazl ap ke sath hota rahe.

